
Informe da Ponencia sobre a Proposicion de lei de reforma do
Regulamento do Parlamento de Galicia

De conformidade co disposto nos artigos 65 ¢ concordantes
do Regulamento da Camara, ordénase a publicacion no
Boletin Oficial do Parlamento de Galicia do Informe da
Ponencia sobre a Proposicion de lei de reforma do Regula-

mento do Parlamento de Galicia.

Santiago de Compostela, 10 de xullo de 2015
Pilar Rojo Noguera
Presidenta

Informe da Ponencia sobre a Proposicion de lei de reforma do
Regulamento do Parlamento de Galicia

A Ponencia designada pola Comision do Regulamento
para emitir informe sobre a Proposicion de lei de reforma
do Regulamento do Parlamento de Galicia, nas reuniéns e
cos acordos que a continuacidon se indican, a vista do
texto da proposicion e das emendas presentadas ao seu
articulado, elaborou, para o seu debate ante o dito 6rgano,
este

INFORME
1. Antecedentes

Esta proposicion de lei, do G.P. dos Socialistas de Gali-
cia, tivo entrada no Rexistro do Parlamento o dia 9 de

febreiro de 2015, co niumero de asentamento 33374.

A Mesa do Parlamento, na reunion do dia 9 de febreiro
de 2015, admitiu a tramite esta iniciativa e dispuxo a sua
publicacion no Boletin Oficial do Parlamento de Galicia
(BOPG num. 413, do 10 de febreiro de 2015).

Na sesion plenaria do dia 9 de xufio de 2015 tomouse en

consideracion a proposicion de lei.

Posteriormente, a Mesa, na reunion do dia 16 de xufio de
2015, oida a Xunta de Portavoces, acordou a sua tramitacion
pola Comision do Regulamento e a apertura do prazo de pre-
sentacion de emendas ao articulado, que rematou o dia 29 de
xufio de 2015.

As emendas ao articulado presentadas —cualificadas pola
Mesa da Comision do Regulamento na sesion do dia 29 de
xuiio de 2015 e publicadas no BOPG num. 488, do 30 de
xufo de 2015- foron 83; delas, 37 do GP. Mixto (doc. nim.
38353), 15 do GP. do Bloque Nacionalista Galego (doc.
num. 38358), 6 do G.P. dos Socialistas de Galicia (doc. nim.
38362) e 25 do G.P. Popular de Galicia (doc. nim. 38360).

2. Constitucion, composicion e reunions da Ponencia

2.1. Constitucion e composicion da Ponencia

A Comisiéon do Regulamento, na sesiéon do dia 30 de

xufo de 2015, designou os seguintes ponentes:

G.P. Popular de Galicia:
— D* Marta Rodriguez Arias (titular)
— D. Pedro Puy Fraga (suplente).

G.P. dos Socialistas de Galicia:
— D. José Luis Méndez Romeu (titular)

— D? Carmen Gallego Calvar (suplente).

G.P. da Alternativa Galega de Esquerda:
— D. Antén Sanchez Garcia (titular)
— D. Juan Manuel Fajardo Recouso (suplente).

G.P. do Bloque Nacionalista Galego:
—D?® Maria Tereixa Paz Franco (titular)

—D. Francisco Xesus Jorquera Caselas (suplente).

G.P. Mixto:
—D*® Maria Consuelo Martinez Garcia (titular)
—D?* Carmen Iglesias Sueiro (suplente).

2.2. Reunidns da Ponencia
A sesion constitutiva da Ponencia tivo lugar o dia 30 de

xuilo de 2015, coa asistencia da presidenta da Comision do

Regulamento. Posteriormente, a Ponencia mantivo as

seguintes reunions os dias 1, 2, 6 ¢ 9 de xullo de 2015. Nela
examinaronse as emendas presentadas e o texto da proposi-

cion de lei, e rematou o seu informe.

3. Elaboracion do informe

Como resumo sucinto do seu labor, a Ponencia recomén-
dalle & Comision a aceptacion das seguintes emendas ou
transaccions elaboradas verbo delas, nos termos que constan

no texto articulado deste informe:

Emendas aceptadas:

— Do GP. Popular de Galicia, as numeros 1, 4, 5, 8, 10,
13,15, 18, 19, 20, 21 e 24.

Emendas transaccionadas:

A Ponencia recomenda a aceptacion das transaccions,
nos termos que recolle o texto articulado, efectuadas coas

seguintes emendas:

— Do G.P. Popular de Galicia, as emendas num. 2, 3, 6,
7,9,11,12, 14, 16, 17,22, 23 ¢ 25.

Emendas rexeitadas:

A ponente do G.P. Popular de Galicia aconsella o rexei-
tamento das emendas presentadas polos grupos parlamenta-
rios dos Socialistas de Galicia, do Bloque Nacionalista
Galego e Mixto.

4. Texto articulado

Informe da Ponencia sobre a Proposicion de lei de

reforma do Regulamento do Parlamento de Galicia

Exposicion de motivos

Esta proposicion de lei ten como obxecto reformar
algunhas disposicions concretas do Regulamento da Camara
coa finalidade de recoller practicas que se vifian levando a
cabo de forma habitual na actividade parlamentaria e que
non estaban establecidas no regulamento, e mais para intro-
ducir algunha novidade motivada pola vontade de que a

Céamara autondmica siga a gafiar protagonismo na sociedade

galega co incremento ainda mais da stia actividade e o afon-

damento na transparencia desta institucion.

Tratase dunha reforma que modifica o Regulamento do
Parlamento de Galicia e a Lei reguladora da Xunta e da stia
Presidencia a través de dous artigos. O artigo primeiro, rela-
tivo & modificacion do Regulamento, dividese en vinte e
catro puntos. No artigo segundo modificase o artigo 48 da
Lei 1/1983, do 2 de febreiro, reguladora da Xunta e da sta
Presidencia, para axustar a redaccion desta disposicion sobre
o debate de politica xeral.

Para iso a proposicion aborda cuestions tales como:

A posibilidade de transformar en preguntas orais en
comision as solicitudes de informacion presentadas a tra-
vés do artigo 9, no caso de que a Administracion autono-
mica non facilite a documentacion solicitada nin comuni-
que a sua posta a disposicion para o seu acceso directo, e
sempre que non medie comunicacion xustificativa para o

efecto.

A creacion dun Portal de transparencia onde se publi-
cara a informacion tributaria e as percepcions dos mem-
bros da Camara, as asistencias as diferentes sesions parla-
mentarias, a contabilidade dos grupos parlamentarios ¢ o
informe sobre a execucidon do proxecto de orzamentos do

Parlamento.

A creacion dunha comision de investigacion de xeito
automatico en cada lexislatura cando sexa solicitado por un
grupo parlamentario que represente polo menos un terzo dos
membros da Camara ou duas quintas partes dos deputados e
das deputadas da Camara.

A ampliacion dos periodos ordinarios de sesion, os cales
seran de setembro a decembro ¢ do 15 de xaneiro ao 15 de

xullo.

As comparecencias de orzamentos na Comision 3* das
persoas responsables de cada unha das seccions e dos res-
ponsables dos entes instrumentais do sector publico da
Comunidade Auténoma que xestionen os principais progra-
mas de gasto, solicitadas polos grupos parlamentarios e
acordadas na Mesa da Comision 3* antes do remate do prazo
de presentacion de emendas ao articulado.

A inclusion do debate anual de politica xeral da Comu-
nidade Auténoma de Galicia, que ainda que se vén cele-

brando regularmente non estaba incluido no Regulamento.

Tamén se inclue a rolda de control ao presidente da Xunta,
unha practica que ata o de agora non tifia reflexo directo no
Regulamento, prevista nunhas normas supletorias aprobadas
pola Mesa do Parlamento. Esta incorporacion ao Regula-
mento trata de reforzar o protagonismo politico do Parlamento
de Galicia garantindo que a funcion de control da accion exe-
cutiva da Xunta que atribiie o Estatuto de autonomia ao Par-
lamento no seu artigo 10 poida ser realizada polos portavoces
dos grupos parlamentarios ao presidente ou 4 presidenta da

Xunta como maximo responsable da accion da Xunta.

Reférmase, ademais, o artigo 150 do Regulamento para
que no debate das interpelacions se produza o intercambio
de posicionamentos sé entre o deputado ou a deputada ou
grupo interpelante ¢ o membro do Goberno encargado de

lle dar resposta.

Por ultimo, a reducién dos tempos requiridos para a
inclusion das iniciativas presentadas polos grupos parlamen-
tarios na orde do dia do Pleno ou de comision. Nas interpe-
lacions pasan de quince a sete os dias que deben transcorrer
desde a sta publicacion para poder ser incluidas nunha orde
do dia. No caso das preguntas orais, tanto en pleno coma en

comision, este prazo reducese de sete a catro dias.

Tamén se modifica a través dun segundo artigo desta
proposicion de lei a redaccion do artigo 48 da Lei 1/1983, do
2 de febreiro, reguladora da Xunta e da sua Presidencia, para
axustar a redaccion desta disposicion sobre o debate de poli-
tica xeral en congruencia coas previsions que se incluen no

Regulamento sobre este asunto.

As reformas referidas entraran en vigor ao dia seguinte
da stia publicacion, a excepcion da nova regulacion do artigo
52.1 bis, referido 4s comisions de investigacion de automa-

tica creacion, que se difire ao inicio da seguinte lexislatura.

Artigo primeiro. Modificacion do Regulamento do Parla-

mento de Galicia

Modificase o Regulamento do Parlamento de Galicia nos

seguintes termos:

Un. Modificase a alinea 2 e engadese unha nova alinea 4

ao artigo 9, redactadas da seguinte forma:

«2. A solicitude dirixirase, en todo caso, por conduto da
Presidencia do Parlamento, ¢ a Administracion autondémica
debera facilitar a documentacion solicitada ou manifestarlle &
Presidencia do Parlamento, en prazo non superior a trinta dias
e para o seu mais conveniente traslado a persoa solicitante, as
razons fundadas en dereito que o impidan ou comunicar a stia

disposicion para o acceso directo & documentacion solicitada.»

«4. No caso de que a Administracion autonémica non
facilite a informacion requirida e de que non medie comuni-
cacion xustificativa para o efecto nos prazos sinalados nas
alineas anteriores, transcorridos trinta dias as solicitudes de
informacion poderan ser reconvertidas, sempre por peticion
do autor ou da autora delas, en pregunta en comision, onde

recibiran o tratamento das preguntas orais.»

Dous. Engadese unha nova alinea 2 bis ao artigo 10,

redactada da seguinte forma:

«2 bis. A totalidade das percepcions dos deputados e das
deputadas estaran suxeitas as normas de caracter xeral.
Igualmente, a informacion tributaria facilitada sera sometida

as normas de transparencia que resulten aplicables.»

Tres. Modificase o artigo 12, que queda redactado da

seguinte forma:

«1. Os deputados e as deputadas teran o deber de asistir
as sesions do Pleno do Parlamento ¢ das comisions das que

formen parte.»

2. (Sen contido.)

3. Publicaranse no Portal de transparencia, ao final de
cada periodo de sesions, as asistencias dos deputados e das
deputadas as diferentes sesions parlamentarias e o sentido do

seu voto.»

Catro. Modificanse as alineas 1, 2 ¢ 3 e engadense duas

novas alineas, 4 e 5, ao artigo 15, redactadas da seguinte forma:

«l. As deputadas e os deputados estaran obrigados a

efectuar declaracion dos seus bens e dereitos e daquelas acti-

vidades que poidan constituir causa de incompatibilidade, de
acordo co establecido na lexislacion vixente, asi como de
calquera actividade que lles proporcione ou poida propor-

cionar ingresos econémicos.

2. As declaracions deberan formularse inicialmente
como requisito para a adquisicién da condicion plena de
deputada ou deputado e no prazo dos trinta dias naturais
seguintes 4 perda da dita condicion. Asi mesmo, deberan
actualizarse sempre que existan circunstancias que as modi-
fiquen. Para estes efectos, a Mesa aprobard os modelos aos

que necesariamente deberan axustarse as declaracions.

3. A declaracion de bens e dereitos contera, entre outros,

os seguintes datos:

a) As rendas percibidas de calquera clase.

b) Os bens e dereitos de contido economico dos que sexa
titular a persoa declarante e os titulos representativos do

capital en calquera entidade xuridica.

¢) Os créditos, os préstamos e as débedas que integran o

seu pasivo.

d) A cota liquida pagada polo imposto da renda das per-
soas fisicas.

4. Na declaracion de bens e dereitos debera constar a sua

valoracion, segundo os seguintes criterios:

a) Os bens inmobles, polo valor catastral.

b) Os vehiculos, as embarcacions ¢ as acronaves valora-
ranse segundo os prezos medios de venda aprobados polo

Ministerio de Facenda.

c¢) Os restantes bens ¢ dereitos valoraranse aplicando os
criterios de valoraciéon do imposto sobre o patrimonio. No
suposto de bens e dereitos indivisos indicarase o valor que
corresponda segundo a porcentaxe de participacion da per-

soa declarante no ben ou dereito correspondente.

5. As declaracions sobre actividades e bens inscribiranse
no Rexistro de intereses constituido na Camara baixo a

dependencia directa da Presidencia. O seu contido sera

publico, a través do Boletin Oficial do Parlamento de Gali-
cia e do Portal de transparencia da Camara, agas aqueles
datos referentes 4 localizaciéon dos bens inmobles e mais
aqueloutros que a Mesa acorde omitir para salvagardar a pri-

vacidade e a seguridade dos seus titulares.

Tamén se inscribirdn neste rexistro as resolucions do
Pleno en materia de incompatibilidades e cantos outros datos
sobre actividades dos deputados e deputadas sexan remitidos
pola Comision do Estatuto dos Deputados e non consten pre-

viamente nel.»

Cinco. Engadese un novo artigo 26 bis, redactado da

seguinte forma:

(Sen contido.)

Seis. Modificase a alinea 2 do artigo 27, que queda

redactada da seguinte forma:

«2. Os grupos parlamentarios levaran unha contabilidade
especifica da subvencion & que se refire a alinea anterior,
que pofieran 4 disposicion da Mesa do Parlamento de Gali-
cia sempre que esta o pida. Anualmente, esta informacion
publicarase no Portal de transparencia do Parlamento de

Galicia.»

Sete. Modificase a alinea 1.3% do artigo 30, que queda

redactada da seguinte forma:

«3%. Elaborar o proxecto de orzamentos do Parlamento
de Galicia, proceder a sia execucion unha vez aprobados e,
ao final de cada exercicio, elaborar un informe sobre a sta
execucion, que se presentara perante a Xunta de Portavoces

e se publicara no Portal de transparencia.»

Oito. Engéddese unha nova alinea 5 ao artigo 48, redac-

tada da seguinte forma:

(Sen contido.)

Nove. Engadese unha nova alinea 1 bis ao artigo 52,

redactada da seguinte forma:

«1 bis. Poderase crear de xeito automatico unha unica

comision de investigacion por lexislatura de o solicitaren un

terzo dos deputados e das deputadas da Camara que perten-
zan a un mesmo grupo parlamentario, ou as duas quintas

partes dos deputados e das deputadas da Camara.»

Dez. Engadese un novo artigo 66 bis, redactado da

seguinte forma:

«Artigo 66 bis

1. No Portal de transparencia do Parlamento de Galicia
estara dispoilible toda a informacion prevista pola lexisla-
cion en materia de transparencia publica, asi como a esta-
blecida neste regulamento. O acceso 4 informacién respec-

tara os limites legais en garantia dos dereitos das persoas.

2. Corresponde & Mesa aprobar as normas ¢ adoptar as
medidas que resulten necesarias para o cumprimento do dis-

posto na alinea anterior.»

Once. Modificase a alinea 1 do artigo 67, que queda

redactada da seguinte forma:

«1. O Parlamento de Galicia reunirase anualmente en
dous periodos de sesions, de setembro a decembro e do 15
de xaneiro ao 15 de xullo.»

Doce. Modificase a alinea 1 do artigo 95, que queda

redactada da seguinte forma:

«1. Os prazos sinalados por dias neste regulamento com-
putaranse en dias habiles, e os sinalados por meses de data a
data, na forma que determine a Lei 30/1992, do 26 de
novembro, de réxime xuridico das administracions publicas

e do procedemento administrativo comun. (...)»

Trece. Engadese una nova alinea 6 ao artigo 112, redac-

tada da seguinte forma:

(Sen contido.)

Catorce. Engédese unha nova alinea 3 ao artigo 115,

redactada da seguinte forma:

«3. A Ponencia encargada de redactar o informe podera
establecer un tramite de audiencia de altos cargos da Xunta

de Galicia, persoas expertas e ou representantes de colecti-

vos sociais que poidan resultar especialmente afectados pola

materia que verse o proxecto de lei.»

Quince. Engadese un novo artigo 114 bis, redactado da

seguinte forma:

(Sen contido.)

Dezaseis. Engadese unha nova alinea 5 ao artigo 129,

redactada da seguinte forma:

«5. Previamente a finalizacion do prazo de presentacion
das emendas parciais levaranse a cabo na Comision 3% as
comparecencias que fosen solicitadas polos grupos parla-
mentarios e acordadas pola Mesa da Comision 3*. En todo
caso, compareceran os responsables das seccidons orzamen-
tarias e, sempre que fosen solicitadas, os responsables dos
entes instrumentais do sector publico da Comunidade Auto-

noma que xestionen os principais programas de gasto.»

Dezasete. Modificase a alinea 4 do artigo 130, que queda

redactada da seguinte forma:

«4. O debate final dos orzamentos no Pleno da Camara
desenvolverase diferenciando o conxunto do articulado da
lei e das stias seccidns, as cales poderan ser obxecto dun
debate conxunto.»

Dezaoito. Engadese un novo artigo 141 bis, que quedara
integrado dentro dun novo capitulo II bis, «Do debate anual
sobre politica xeral da Comunidade Autéonomay, redactado

da seguinte forma:

«Artigo 141 bis

1. Con caracter anual o Pleno celebrara o debate sobre poli-
tica xeral da Comunidade Auténoma de Galicia. Non habera
lugar a celebrar este debate cando no mesmo ano a Camara

investise o presidente ou a presidenta da Xunta de Galicia.

2. O debate iniciarase coa intervencion do presidente ou
da presidenta da Xunta de Galicia, sen limite de tempo. A
continuacion, a Presidencia do Parlamento podera interrom-
per a sesion, tras a cal habera unha intervencion dunha per-
soa que represente a cada grupo parlamentario polo tempo

que fixe a Presidencia, oida a Xunta de Portavoces.

3. O presidente ou a presidenta da Xunta de Galicia
podera contestar aos grupos parlamentarios de maneira
illada ou conxunta sen limite de tempo e podera intervir can-
tas veces o solicite. Todos os grupos parlamentarios poderan
replicar durante un tempo maximo de quince minutos cada
un, sen prexuizo da contrarréplica final da persoa titular da
Presidencia da Xunta.

4. Rematado o debate, a Mesa abrira un prazo durante o
cal os grupos parlamentarios poderan presentar propostas
de resoluciéon no nimero maximo que fixe a Mesa, oida a
Xunta de Portavoces, referidas as grandes lifias de politica
xeral e de enumeracion simple. A Mesa admitira as propos-

tas que sexan congruentes coas materias obxecto do debate.

5. As propostas admitidas poderan ser defendidas
durante un tempo maximo de trinta minutos. A Presidencia
do Parlamento ordenara o debate de defensa ou posiciona-
mento sobre as propostas.

6. A Presidencia do Parlamento ordenara a votacion das
propostas de resolucién unha vez rematado o debate.»

Dezanove. Engadese unha nova alinea 4 ao artigo 144,
redactada da seguinte forma:

(Sen contido.)

Vinte. Modificase a alinea 1 do artigo 149, que queda
redactada da seguinte forma:

«1. Transcorridos sete dias desde a publicacion da inter-
pelacion, esta estara en condicions de ser incluida na orde do

dia do Pleno.»

Vinte e un. Modificase a alinea 2 do artigo 149, que
queda redactada da seguinte forma:

(Sen contido.)

Modificase o artigo 150, que queda redactado da
seguinte forma:

«Artigo 150

As interpelacions substanciaranse, como maximo, na

segunda sesion plenaria despois de publicada, perante o

Pleno, dando lugar a unha rolda de exposicions polo autor ou
a autora da interpelacion, a contestacion da Xunta e a cadan-
sua rolda de réplica. As primeiras intervencions non poderan

exceder de dez minutos nin as réplicas de cinco minutos.»

Vinte ¢ dous. Engadese unha alinea 2 ao artigo 152, que
queda redactada da seguinte forma:

«2. En todo caso, as sesions plenarias ordinarias inclui-
ran preguntas dos ¢ das portavoces dos grupos parlamenta-
rios 4 Presidencia da Xunta de Galicia a razén dunha por
cada grupo parlamentario, ata un nimero maximo de tres en

cada sesion plenaria ordinaria.»

Vinte e tres. Modificase a alinea 2 do artigo 155, que

queda redactada da forma seguinte:

«2. As preguntas estaran en condicions de ser incluidas na
orde do dia unha vez transcorridos catro dias da stia publica-
cion, dandolles prioridade s presentadas polos deputados ¢ as
deputadas que ainda non formulasen preguntas no Pleno no
mesmo periodo de sesidns. Sen prexuizo deste criterio, a Pre-
sidencia, de acordo coa Xunta de Portavoces, sinalard o
numero de preguntas que se van incluir na orde do dia de cada
sesion plenaria e o criterio de distribucion entre deputados e

deputadas correspondentes a cada grupo parlamentario.»

Vinte e catro. Modificase a alinea 1 do artigo 156, que
queda redactada da forma seguinte:

«1. As preguntas respecto das que se pretenda resposta
oral en comision estaran en condicions de ser incluidas na
orde do dia unha vez transcorridos catro dias desde a sua
publicacion.»

Artigo segundo. Modificase o artigo 48 da Lei 1/1983,
do 2 de febreiro, reguladora da Xunta e da sua Presidencia,

que quedara redactado como segue a continuacion:

«Artigo 48

A Xunta solicitard anualmente do Parlamento, ao
comezo dun dos periodos de sesions, a celebracion dun
debate de politica xeral. Non habera lugar a celebrar este
debate cando no mesmo ano a Camara investise o presidente
ou a presidenta da Xunta de Galicia.»

Disposicion derrogatoria. Derrogacion dos preceptos con-

trarios

Quedan derrogadas as disposicions contrarias ao apro-
bado nesta norma.

Disposicion derradeira. Entrada en vigor

As modificacions ao Regulamento do Parlamento de
Galicia publicaranse no Boletin Oficial do Parlamento de
Galicia e no Diario Oficial de Galicia e entraran en vigor o
dia seguinte ao da stia publicacion neste ltimo, salvo o dis-
posto no artigo 52.1 bis, que sera aplicable na décima lexis-
latura.

A modificacion ao artigo 48 Lei 1/1983, do 2 de
febreiro, reguladora da Xunta e da sta Presidencia, entrard
en vigor o dia seguinte ao da sua publicacion no Diario Ofi-

cial de Galicia.

Santiago de Compostela, 9 de xullo de 2015

Marta Rodriguez Arias
Carmen Gallego Calvar
Juan Manuel Fajardo Recouso
Tereixa Paz Franco
Maria Consuelo Martinez Garcia

